ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ԵՎ 2011 ԹՎԱԿԱՆԻ ԱՊՐԻԼԻ 28-Ի N 532-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Նախագծի անհրաժեշտությունը բխում է Հայաստանի Հանրապետության կառավարության 2011 թվականի ապրիլի 28-ի N 532-Ն որոշման /այսուհետ` Որոշում/ 3-րդ կետի 2-րդ ենթակետի դրույթից, համաձայն որի Հայաստանի Հանրապետության տարածքային կառավարման նախարարը պետք է Հայաստանի Հանրապետության կառավարություն ներկայացնի Որոշման 2-րդ կետով հատկացվող` 551,691.3 հազ. դրամ գումարի ծախսման ուղղությունները:  

2.      Ընթացիկ իրավիճակը և խնդիրները
ՀՀ մարզերում առկա են չափազանց անբարվոք վիճակում գտնվող համայնքային և միջհամայնքային նշանակության ճանապարհներ, որոնց մի մասը հնարավոր է Որոշմամբ հատկացված գումարների շրջանակներում հիմնանորոգել և շահագործման հանձնել: 
3.
Տվյալ բնագավառում իրականացվող քաղաքականությունը

Բնագավառի իրականացվող քաղաքականությունը նպաստում է ՀՀ մարզերում առավել հրատապ հանդիսացող խնդիրների կարգավորմանը:
4.  Կարգավորման նպատակը և բնույթը

Կարգավորման նպատակն է Որոշմամբ հատկացված գումարները ուղղել չափազանց անբարվոք վիճակում գտնվող համայնքային և միջհամայնքային նշանակության ճանապարհների հիմնանորոգ-մանը:

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կլուծվեն ՀՀ Լոռու և Շիրակի մարզերում չափազանց անբարվոք վիճակում գտնվող համայնքային և միջհամայնքային նշանակության ճանապարհների հիմնանորոգման խնդիրները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2010 թվականի դեկտեմբերի 23-ի N 1748-Ն և 2011 թվականի ապրիլի 28-ի N 532-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2010 թվականի դեկտեմբերի 23-ի N 1748-Ն և 2011 թվականի ապրիլի 28-ի N 532-Ն որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

